
 

 

 

Frjómælingar á Akureyri og í Garðabæ í apríl og maí 2021 

 

 

Fréttatilkynning frá Náttúrufræðistofnun Íslands, 7. júní 2021 

 

Akureyri. Í ár hófust frjómælingar 15. mars á Akureyri. Fyrsta frjókornið kom í frjógildruna 

sama dag og var það elrifrjó. Alls mældust 13 frjó/m3 í mars, aðallega elrifrjó auk nokkurra 

óþekktra frjókorna.  

Vorið var sólríkt, kalt og þurrt um allt land og tók gróður seint við sér. Í apríl mældust alls 42 

frjó/m3 á Akureyri sem er nokkuð undir meðallagi en meðaltal síðustu ára í apríl er 63 frjó/m3. 

Engin aspar- og birkifrjó mældust í apríl, mest var af lyng- og víðifrjóum.  

Í maí mældist lítið af frjókornum fyrstu þrjár vikurnar en undir lok mánaðar þegar byrjaði að 

hlýna og rigna fór gróður að taka við sér. Frjókorn voru þó í lofti alla daga mánaðarins og 

mældist heildarfjöldi þeirra 248 frjó/m3, þar af mældust 189 frjó/m3 síðustu viku mánaðarins. 

Heildarfjöldi frjókorna í maí er töluvert undir meðallagi síðustu ára sem er 510 frjó/m3. 

Fyrsta birkifrjókorn ársins á Akureyri mældist 25. maí, þeim fjölgaði hratt með hlýnandi veðri 

og hafa verið samfleytt í lofti síðan. Alls mældust 77 birkifrjó/m3 í maí sem er vel undir 

meðallagi en meðaltal síðustu ára er 303 frjó/m3. Birkifrjó mælast almennt í 2–4 vikur og munu 

því líklega mælast áfram í júní ef þannig viðrar. 

Aðrar frjógerðir sem mældust á Akureyri í maí voru einkum víðifrjó (90 frjó/m3) og lyngfrjó 

(40 frjó/m3). Óvenju lítið mældist af asparfrjóum eða 15 frjó/m3 sem er langt undir meðallagi 

síðustu ára (116 frjó/m3). Síðustu viku mánaðarins fóru að mælast örfá grasfrjó og má búast við 

aukningu á þeim í júní, aðal frjótími grasa er í júlí og ágúst.  

 

 

Myndritið sýnir birki- gras- og asparfrjó ásamt heildarfrjótölu í maí á Akureyri. Frjótala birkis fór mest í 36 frjó/m3 

þann 31. maí. Lítið mældist af asparfrjóum í mánuðinum og byrjuðu grasfrjó örlítið að mælast í lok maí.. Frjótala 

er mælieining fyrir fjölda frjókorna í andrúmsloftinu og segir okkur hver meðalfjöldi frjókorna var í einum 

rúmmetra lofts viðkomandi sólarhring. 

0

10

20

30

40

50

60

70

F
rj

ó
ta

la
, 

fr
jó

/m
3

Akureyri – Maí 2021
Birki

Gras

Ösp

Öll frjó



  

 

Garðabær. Í ár hófust frjómælingar í Garðabæ 15. mars og kom fyrsta frjókornið í frjógildruna 

19.mars. Einungis mældust 8 frjó/m3 í mánuðinum og voru það elri-, lyng- og víðifrjó.  

Í apríl mældust alls 30 frjó/m3 sem er nokkuð undir meðallagi en meðaltal síðustu ára er 53 

frjó/m3. Mest mældist af lyng- og víðifrjóum eða samtals 20 frjó/m3. Engin asparfrjó mældust 

í mánuðinum og aðeins tvö birkifrjó. 

Heildarfjöldi frjókorna í maí var 167 frjó/m3 sem er talsvert undir meðallagi en meðaltal fyrir 

maí er 293 frjó/m3. Skýrist það líklega af köldu og þurru vori. Frjókorn voru þó nánast samfellt 

í lofti allan mánuðinn, aðeins tvo daga mældust engin frjókorn í Garðabæ. Mest mældist af 

lyngfrjóum eða 105 frjó/m3. Asparfrjó mældust aðeins undir meðallagi eða 24 frjó/m3 en 

meðaltalið í maí er 34 frjó/m3. Óvenjulítið mældist einnig af birkifrjóum eða aðeins 4 frjó/m3, 

meðaltal birkifrjóa síðustu ára í maí er 157 frjó/m3. Aðrar frjógerðir sem mældust í Garðabæ í 

maí voru einkum víðifrjó (17 frjó/m3). 

Líkt og á Akureyri má búast við að birkifrjó mælist áfram í júní ef veðurskilyrði eru hagstæð.  

 

 

  

Myndritið sýnir birki- gras- og asparfrjó ásamt heildarfrjótölu í maí í Garðabæ. Frjótölur aspar og birkis héldust 

lágar allan mánuðinn. Grasfrjó eru ekki byrjuð að mælast. Frjótala er mælieining fyrir fjölda frjókorna í 

andrúmsloftinu og segir okkur hver meðalfjöldi frjókorna var í einum rúmmetra lofts viðkomandi sólarhring. 

 
 

 

Vinsamlega hafið samband við undirritaða ef óskað er frekari upplýsinga. 

 

Akureyri, 7. júní 2021 

 

Aníta Ósk Áskelsdóttir 

Netfang anita@ni.is 

www.ni.is 

